
Nd. 568. Frumvarp til laga [161. mál]
um breyting á lögum nr. 64 11. júní 1938, um breyting á lögum nr. 55 27. júní 1921,
um skipulag kauptúna og sjávarþorpa.

Flm.: Gunnar Thoroddsen, Jóhann Hafstein.

1. gr.
A eftir 4. málsgr. 4. gr. laganna komi ný málsgr., svo hljóðandi:
Þar sem bæjar- eða sveitarstjórnir kosta skipulagsdeiIdir, er undirbúa eða gera

skipulagsuppdrætti samkvæmt lögum þessum, skal gjald það, sem um ræðir í þessari
grein og lagt er á nýbyggingar í viðkomandi bæjar- eða sveitarfélagi, renna í bæjar-
eða sveitarsjóðinn.

2. gr.
Lög þessi öðlast þegar gildi.

Greinargerð.
Frumvarp þetta er fyrst og fremst flutt með hliðsjón af kostnaði við skipulags-

mál í Reykjavík. A undanförnum árum hafa skipulagsuppdrættir þar svo til ein-
göngu verið gerðir af skipulagsdeild bæjarins, og hefur hann einn greitt allan
kostnað vegna þessarar starfsemi. Fyrir aðra staði á landinu mun skrifstofa skipu-
lagsstjóra ríkisins hafa annazt þessi störf, og virðist samkvæmt lögunum, að sama
máli hefði átt að gegna í Reykjavík. Slíkt hefði þó naumast verið framkvæmanlegt
þar vegna hinna miklu og öru framkvæmda. Ljóst er þó, að þessi störf hefðu átt
að greiðast af því fé, sem lögum samkvæmt er ætlað til þeirra, en vegna ákvæða
laganna hefur það ekki verið gert. Er frumvarpinu ætlað að leiðrétta þetta ástand.


